
ZAPISNIK O RADU PRVE SJEDNICE 

GRADSKOG VIJEĆA GRADA SARAJEVA 

ODRŽANE 26.05.2021. GODINE 
 

Broj: 01-GV-02-525/21  

Datum: 26.05.2021. godine  
 

Sjednica je počela sa radom u 10,00 sati.  
 

Sjednicom je predsjedavao Jasmin Ademović, predsjedavajući Gradskog vijeća.     
 

Prisutni su bili sljedeći gradski vijećnici: 

1. Alem Logo 

2. Almedin Miladin 

3. Biljana Lazarević 

4. Danijela Šahat 

5. Jasmin Ademović 

6. Samir Bejić 

7. Toni Vukadin 

8. Adi Škaljić 

9. Nihad Uk 

10. Mirela Džehverović 

11. Ratko Orozović 

12. Alma Čengić 

13. Lajla Ćosović 

14. Srđan Simonović 

15. Vedad Deljković 

16. Dragan Stevanović 

17. Elvedin Korora 

18. Muamer Mekić 

19. Bajro Biber 

20. Marijela Hašimbegović 

21. Seid Škaljić 

22. Željko Majstorović 

23. Drago Jurić 

24. Enisa Spahić 

25. Jasmin Skorupan 

26. Srđan Srdić 

27. Amra Zulfikarpašić 
 

Odsutni: Vedran Dodik (najavljen izostanak). 
 

Pored gradskih vijećnika, sjednici su prisustvovali:  

1. Benjamina Karić, gradonačelnica Grada Sarajeva 

2. Haris Bašić, zamjenik gradonačelnice 

3. Anja Margetić, zamjenica gradonačelnice  

4. Safet Krajišnik, sekretar Gradskog vijeća  

5. Maja Hadžihalilović, sekretar organa uprave 

6. Subha Krajišnik, rukovodilac Stručne službe gradonačelnika Grada Sarajeva 

7. Dragana Solaković, pomoćnik gradonačelnika za lokalnu samoupravu i razvoj Grada 

8. Amela Kolovrat, pomoćnik gradonačelnika za finansije 

9. Mila Eminović Rizvanović, pomoćnik gradonačelnika za evropske integracije i EU 

fondove 

10. Sanjin Smajlović, pravobranilac Grada Sarajeva 

11. Enes Peštek, direktor JP „Olimpijski bazen Otoka“ d.o.o. 

12. Senka Ibrišimbegović, direktorica JU „Gradski Muzeji“ 

13. Članovi Komisije za Statut i akte koji nisu gradski vijećnici (prema evidenciji u 

Gradskoj službi za Gradsko vijeće) 
 

Sjednica je započela intoniranjem himne. 
 

*****  
 

Predsjedavajući Gradskog vijeća Jasmin Ademović je pozdravio prisutne i otvorio Prvu 

sjednicu Gradskog vijeća Grada Sarajeva.  
 

Sekretar Gradskog vijeća Safet Krajišnik je informisao Gradsko vijeće da sjednici 

prisustvuje 22 gradska vijećnika te da sjednica ima kvorum za rad i odlučivanje.  
 

Predsjedavajući Gradskog vijeća Jasmin Ademović je otvorio raspravu o Zapisniku o radu 

Konstituirajuće sjednice Gradskog vijeća održane 24.03., 26.03., 08.04. i 28.04.2021. godine. 
 

Na poziv predsjedavajućeg Gradskog vijeća Jasmina Ademovića, Gradsko vijeće Grada 

Sarajeva, bez rasprave, većinom glasova, izjasnivši se sa 22 glasa „za“, jednim glasom 

„protiv“ i jednim „suzdržanim“ glasom prisutnih gradskih vijećnika (jedan gradski vijećnik se 

nije izjasnio) usvojilo je Zapisnik o radu Konstituirajuće sjednice Gradskog vijeća održane 

24.03., 26.03., 08.04. i 28.04.2021. godine. 
 

***** 

Predsjedavajući Gradskog vijeća Jasmin Ademović je podsjetio gradske vijećnike da su, uz 

predloženi dnevni red sjednice, dostavljeni materijali s izvještajima radnih tijela, koja su 

održana u pripremi Prve sjednice Gradskog vijeća Grada Sarajeva. 
 

Zatim je najavio određivanje o aktima koji su predloženi za razmatranje u formi prijedloga po 

skraćenom postupku, po proceduri koja zahtjeva izjašnjavanje Gradskog vijeća o prethodnom 

pitanju, i to: 

1. Prijedlog Odluke o radno pravnom statusu predsjedavajućeg Gradskog vijeća Grada 

Sarajeva (Jasmin Ademović) 

2. Prijedlog Odluke o radno pravnom statusu zamjenika predsjedavajućeg Gradskog vijeća 

Grada Sarajeva (Dragan Stevanović) 

3. Prijedlog Odluke o radno pravnom statusu zamjenice predsjedavajućeg Gradskog vijeća 

Grada Sarajeva (Mirela Džehverović) 
 

Predsjedavajući Gradskog vijeća Jasmin Ademović je predložio, a gradski vijećnici 

prihvatili da se o navedenim proceduralnim prijedlozima vodi jedinstvena rasprava, a odlučuje 

pojedinačno. 
 

Na poziv predsjedavajućeg Gradskog vijeća Jasmina Ademovića, Gradsko vijeće Grada 

Sarajeva, bez rasprave, jednoglasno, izjasnivši se sa 23 glasa „za“, bez glasova „protiv“ i bez 

„suzdržanih“ glasova prisutnih gradskih vijećnika (dva gradska vijećnika se nisu izjasnila) 

usvojilo je prijedlog da se Odluka o radno pravnom statusu predsjedavajućeg Gradskog 

vijeća Grada Sarajeva (Jasmin Ademović) razmatra u formi prijedloga po skraćenom 

postupku. 

Na poziv predsjedavajućeg Gradskog vijeća Jasmina Ademovića, Gradsko vijeće Grada 

Sarajeva, bez rasprave, jednoglasno, izjasnivši se s 24 glasa „za“, bez glasova „protiv“ i bez 

„suzdržanih“ glasova prisutnih gradskih vijećnika (dva gradska vijećnika se nisu izjasnila)  

usvojilo je prijedlog da se Odluka o radno pravnom statusu zamjenika predsjedavajućeg 

Gradskog vijeća Grada Sarajeva (Dragan Stevanović) razmatra u formi prijedloga po 

skraćenom postupku. 
 

Na poziv predsjedavajućeg Gradskog vijeća Jasmina Ademovića, Gradsko vijeće Grada 

Sarajeva, bez rasprave, jednoglasno, izjasnivši se s 26 glasa „za“, bez glasova „protiv“ i bez 

„suzdržanih“ glasova prisutnih gradskih vijećnika usvojilo je prijedlog da se Odluka o radno 

pravnom statusu zamjenice predsjedavajućeg Gradskog vijeća Grada Sarajeva (Mirela 

Džehverović) razmatra u formi prijedloga po skraćenom postupku. 
 

Predsjedavajući Gradskog vijeća Jasmin Ademović je konstatovao da je gradski vijećnik 

Almedin Miladin pristupio radu sjednice.  
 

***** 

Na poziv predsjedavajućeg Gradskog vijeća Jasmina Ademovića, Gradsko vijeće Grada 

Sarajeva, bez rasprave, jednoglasno, izjasnivši se sa 26 glasa „za“, bez glasova „protiv“ i bez 

„suzdržanih“ glasova prisutnih gradskih vijećnika usvojilo je dnevni red Prve sjednice 

Gradskog vijeća Grada Sarajeva: 

1. Prijedlog Odluke o radno pravnom statusu predsjedavajućeg Gradskog vijeća Grada 

Sarajeva (Jasmin Ademović) 

2. Prijedlog Odluke o radno pravnom statusu zamjenika predsjedavajućeg Gradskog 

vijeća Grada Sarajeva (Dragan Stevanović) 

3. Prijedlog Odluke o radno pravnom statusu zamjenice predsjedavajućeg Gradskog 

vijeća Grada Sarajeva (Mirela Džehverović) 

4. Izvještaj o radu Gradskog vijeća Grada Sarajeva za 2020. godinu 

5. Izvještaj o radu i poslovanju JP „Olimpijski bazen Otoka“ d.o.o. Sarajevo za 2020. 

godinu 

6. Izvještaj o radu i poslovanju Javne ustanove „Gradski muzeji“ za 2020. godinu 

7. Vijećnička pitanja i inicijative 
 

***** 
 

Ad 1)  

Prijedlog Odluke o radno pravnom statusu predsjedavajućeg Gradskog vijeća Grada 

Sarajeva (Jasmin Ademović) 
 

Ad 2)  

Prijedlog Odluke o radno pravnom statusu zamjenika predsjedavajućeg Gradskog vijeća 

Grada Sarajeva (Dragan Stevanović) 
 

Ad 3)  

Prijedlog Odluke o radno pravnom statusu zamjenice predsjedavajućeg Gradskog vijeća 

Grada Sarajeva (Mirela Džehverović) 
 

Predsjedavajući Gradskog vijeća Jasmin Ademović je predložio da se o prijedlozima odluka 

o radno pravnom statusu predsjedavajućeg i zamjenika predsjedavajućeg Gradskog vijeća  vodi 

jedinstvena rasprava, a odlučuje pojedinačno. 
 

Na poziv predsjedavajućeg Gradskog vijeća Jasmina Ademovića, Gradsko vijeće Grada 

Sarajeva, bez rasprave, jednoglasno, izjasnivši se sa 26 glasa „za“, bez glasova „protiv“ i bez 

„suzdržanih“ glasova prisutnih gradskih vijećnika usvojilo je prijedlog da se o prijedlozima 

odluka o radno pravnom statusu predsjedavajućeg i zamjenika predsjedavajućeg Gradskog 

vijeća  vodi jedinstvena rasprava, a odlučuje pojedinačno. 
 

Predsjedavajući Gradskog vijeća Jasmin Ademović je konstatovao da je gradski vijećnik 

Srđan Srdić pristupio radu sjednice te da sjednici prisustvuje 27 vijećnika.  
 

U uvodnim napomenama, u funkciji predsjedavajućeg Administrativne komisije, 

predsjedavajući Gradskog vijeća Jasmin Ademović je istakao da je predlagač odluka 

Administrativna komisija, da su uz prijedloge odluka dostavljena i izjašnjenja funkcionera 

Gradskog vijeća o radno pravnom statusu, da je prijedloge odluka razmatrala i Komisija za 

Statut i akte te da je mišljenje radnog tijela dostupno gradskim vijećnicima. 
 

Na poziv predsjedavajućeg Gradskog vijeća Jasmina Ademovića, Gradsko vijeće Grada 

Sarajeva, bez rasprave, jednoglasno, izjasnivši se sa 27 glasa „za“, bez glasova „protiv“ i bez 

„suzdržanih“ glasova prisutnih gradskih vijećnika usvojilo je Odluku o radno pravnom 

statusu predsjedavajućeg Gradskog vijeća Grada Sarajeva (Jasmin Ademović), kako je 

predložena.  
 

Na poziv predsjedavajućeg Gradskog vijeća Jasmina Ademovića, Gradsko vijeće Grada 

Sarajeva, bez rasprave, većinom glasova, izjasnivši se sa 25 glasa „za“, bez glasova „protiv“ 

i jednim „suzdržanim“ glasom prisutnih gradskih vijećnika (jedan gradski vijećnik se nije 

izjasnio) usvojilo je Odluku o radno pravnom statusu zamjenika predsjedavajućeg 

Gradskog vijeća Grada Sarajeva (Dragan Stevanović), kako je predložena.  
 

Na poziv predsjedavajućeg Gradskog vijeća Jasmina Ademovića, Gradsko vijeće Grada 

Sarajeva, bez rasprave, većinom glasova, izjasnivši se sa 26 glasa „za“, bez glasova „protiv“ 

i jednim „suzdržanim“ glasom prisutnih gradskih vijećnika usvojilo je Odluku o radno 

pravnom statusu zamjenice predsjedavajućeg Gradskog vijeća Grada Sarajeva (Mirela 

Džehverović), kako je predložena.  
 

Ad 4) 

Izvještaj o radu Gradskog vijeća Grada Sarajeva za 2020. godinu 
 

U uvodnim napomenama predsjedavajući Gradskog vijeća Jasmin Ademović podsjetio je 

gradske vijećnike da je predlagač akta Kolegij Gradskog vijeća, da su Izvještaj razmatrala sva 

radna tijela Gradskog vijeća, te da su mišljenja radnih tijela dostupna gradskim vijećnicima. 
 

Uvodne napomene, u funkciji predsjedavajućeg Kolegija Gradskog vijeća, podnio je 

predsjedavajući Gradskog vijeća Jasmin Ademović. 
 

Predsjedavajući Gradskog vijeća Jasmin Ademović je otvorio raspravu o Izvještaju o radu 

Gradskog vijeća Grada Sarajeva za 2020. godinu. 
 

Gradski vijećnik Alem Logo je, u ime Kluba gradskih vijećnika „Narod i Pravda“, predložio 

da se Gradsko vijeće izjasni o sljedećim zaključcima: 

1. Gradsko vijeće se upoznalo s Izvještajem o radu Gradskog vijeća Grada Sarajeva za 

2020. godinu. 

2. Gradsko vijeće konstatuje da u 2020. godini, Gradsko vijeće nije donosilo gradske 

propise kojima bi se djelovalo na sistemskom uređivanju određenih oblasti iz 

samoupravnog djelokruga Grada Sarajeva ili prenesenih zakonima drugih vlasti. 

3. Gradsko vijeće konstatuje da Gradsko vijeće, u ranijem sazivu, nije ništa poduzelo na 

provođenju Zakona o razvojnom planiranju i upravljanju razvojem od 2017. godine od 

kada je Zakon i usvojen te su Gradsko vijeće u novom sazivu i gradonačelnica dovedeni 

u nezavidnu situaciju, jer u neprimjereno kratkim rokovima imaju obavezu započeti s 

provođenjem ovog zakona da bi 2022. godine, rad organa Grada Sarajeva, javnih 

preduzeća i ustanova bili zakoniti. 

4. Gradsko vijeće traži od gradonačelnice da putem informacija upozna Gradsko vijeće sa 

stanjem u oblastima iz samoupravnog djelokruga Grada Sarajeva te iz djelokruga 

prenesenog Gradu Sarajevu zakonima drugih vlasti, što je moguće prije. 

5. Gradsko vijeće očekuje od gradonačelnice da uz navedene informacije, predloži i 

određene mjere i aktivnosti koje bi Grad Sarajevo poduzeo, s ciljem poboljšanja stanja, 

među kojima bi bile i izmjene ili usklađivanja, odnosno donošenje određenih gradskih 

propisa. 
 

*** 
Uslijedila je pauza koju je zatražio gradski vijećnik Toni Vukadin, u ime Kluba gradskih 

vijećnika “Narod i Pravda”. 
 

*** 
Nakon pauze, gradski vijećnik Toni Vukadin je, u ime Kluba gradskih vijećnika “Narod i 

Pravda”, iznio stav da se o četvrtom i petom zaključku koje je predložio gradski vijećnik Alem 

Logo Gradsko vijeće ne izjašnjava, već da se isti upute gradonačelnici u formi inicijativa.    
 

Gradski vijećnik Vedad Deljković je podržao stav Kluba gradskih vijećnika “Narod i Pravda” 

i  zatražio da se o prva tri zaključka Gradsko vijeće izjašnjava pojedinačno.  
 

Na poziv predsjedavajućeg Gradskog vijeća Jasmina Ademovića, Gradsko vijeće Grada 

Sarajeva, jednoglasno, izjasnivši se sa 27 glasa „za“, bez glasova „protiv“ i bez „suzdržanih“ 

glasova prisutnih gradskih vijećnika usvojilo je sljedeći zaključak:  

„Gradsko vijeće se upoznalo s Izvještajem o radu Gradskog vijeća Grada Sarajeva za 

2020. godinu“. 
 

Na poziv predsjedavajućeg Gradskog vijeća Jasmina Ademovića, Gradsko vijeće Grada 

Sarajeva, većinom glasova, izjasnivši se sa 17 glasa „za“, jednim glasom „protiv“ i sedam  

„suzdržanih“ glasova prisutnih gradskih vijećnika (dva gradska vijećnika se nisu izjasnila)  

usvojilo je sljedeći zaključak:  

„Gradsko vijeće konstatuje da u 2020. godini, Gradsko vijeće nije donosilo gradske 

propise kojima bi se djelovalo na sistemskom uređivanju određenih oblasti iz 

samoupravnog djelokruga Grada Sarajeva ili prenesenih zakonima drugih vlasti“. 
 

Na poziv predsjedavajućeg Gradskog vijeća Jasmina Ademovića, Gradsko vijeće Grada 

Sarajeva, većinom glasova, izjasnivši se sa 16 glasa „za“, pet glasova „protiv“ i četiri  

„suzdržana“ glasa prisutnih gradskih vijećnika (dva gradska vijećnika se nisu izjasnila)  

usvojilo je sljedeći zaključak:  

„Gradsko vijeće konstatuje da Gradsko vijeće, u ranijem sazivu, nije ništa poduzelo na 

provođenju Zakona o razvojnom planiranju i upravljanju razvojem od 2017. godine od 

kada je Zakon i usvojen, te su Gradsko vijeće u novom sazivu i gradonačelnica 

dovedeni u nezavidnu situaciju, jer u neprimjereno kratkim rokovima imaju obavezu 

započeti s provođenjem ovog zakona da bi 2022. godine, rad organa Grada Sarajeva, 

javnih preduzeća i ustanova bili zakoniti“. 
 

Na poziv predsjedavajućeg Gradskog vijeća Jasmina Ademovića, Gradsko vijeće Grada 

Sarajeva, izjasnivši se sa 11 glasa „za“, pet glasova „protiv“ i devet „suzdržanih“ glasova 

prisutnih gradskih vijećnika (dva gradska vijećnika se nisu izjasnila)  nije usvojilo Izvještaj o 

radu Gradskog vijeća Grada Sarajeva za 2020. godinu. 

Ad 5)  

Izvještaj o radu i poslovanju JP „Olimpijski bazen Otoka“ d.o.o. Sarajevo za 2020. 

godinu 
 

U uvodnim napomenama predsjedavajući Gradskog vijeća Jasmin Ademović podsjetio je 

gradske vijećnike da je predlagač akta Skupština Javnog preduzeća „Olimpijski bazen Otoka“ 

d.o.o. Sarajevo, da je materijal razmatrao Odbor za javne službe, infrastrukturu i javni 

saobraćaj i Komisija za Statut i akte te da su mišljenja radnih tijela dostupna gradskim 

vijećnicima. 
 

Uvodno izlaganje podnio je direktor Javnog preduzeća „Olimpijski bazen Otoka“ d.o.o. 

Sarajevo Enes Peštek. 
 

U raspravi koja je uslijedila učestvovali su gradski vijećnik Toni Vukadin, gradski vijećnik 

Seid Škaljić, gradski vijećnik Vedad Deljković, zamjenik predsjedavajućeg Gradskog 

vijeća Dragan Stevanović, gradski vijećnik Srđan Simonović i gradski vijećnik Srđan 

Srdić. 
 

*** 
Uslijedila je pauza koju je zatražio gradski vijećnik Vedad Deljković, u ime Kluba gradskih 

vijećnika Stranke demokratske akcije, kako bi direktor Javnog preduzeća „Olimpijski bazen 

Otoka“ d.o.o. Sarajevo Enes Peštek, pripremio odgovore na postavljena pitanja gradskih 

vijećnika.  
 

*** 
Nakon pauze, direktor Javnog preduzeća „Olimpijski bazen Otoka“d.o.o. Sarajevo Enes Peštek 

i predsjednik Skupštine JP „Olimpijski bazen Otoka“d.o.o. Safet Krajišnik dali su odgovore na 

postavljena pitanja gradskih vijećnika.  
 

Predsjedavajući Gradskog vijeća Jasmin Ademović je konstatovao da je gradski vijećnik 

Seid Škaljić napustio sjednicu te da sjednici prisustvuje 26 gradskih vijećnika.  
 

Na poziv predsjedavajućeg Gradskog vijeća Jasmina Ademovića, Gradsko vijeće Grada 

Sarajeva, izjasnivši se sa četiri glasa „za“, 15 glasova „protiv“ i šest „suzdržanih“ glasova 

prisutnih gradskih vijećnika (jedan gradski vijećnik se nije izjasnio)  nije usvojilo Izvještaj o 

radu i poslovanju JP „Olimpijski bazen Otoka“ d.o.o. Sarajevo za 2020. godinu. 
 

Ad 6)  

Izvještaj o radu i poslovanju Javne ustanove „Gradski muzeji“ za 2020. godinu 
 

U uvodnim napomenama predsjedavajući Gradskog vijeća Jasmin Ademović podsjetio je 

gradske vijećnike da je predlagač akta Upravni odbor Javne ustanove „Gradski muzeji“, da je 

materijal razmatrao Odbor za društvene djelatnosti i Komisija za Statut i akte te da su mišljenja 

radnih tijela dostupna gradskim vijećnicima. 
 

Uvodno izlaganje podnijela je direktorica Javne ustanove „Gradski muzeji“ Senka 

Ibrišimbegović. 
 

U raspravi koja je uslijedila učestvovali su gradska vijećnica Danijela Šahat, gradski 

vijećnik Nihad Uk,  gradska vijećnica Amra Zulfikarpašić, gradski vijećnik Adi Škaljić, 

zamjenik predsjedavajućeg Gradskog vijeća Dragan Stevanović, gradska vijećnica 

Marijela Hašimbegović, gradski vijećnik Srđan Srdić, zamjenica predsjedavajućeg 

Gradskog vijeća Mirela Džehverović i zamjenik gradonačelnice Grada Sarajeva Haris 

Bašić, a odgovore na postavljena pitanja dala je direktorica Javne ustanove „Gradski muzeji“ 

Senka Ibrišimbegović. 

*** 
Uslijedila je pauza koju je zatražio gradski vijećnik Muamer Mekić, u ime Kluba gradskih 

vijećnika SDP. 
 

*** 
Nakon pauze, zamjenik predsjedavajućeg Gradskog vijeća Dragan Stevanović je predložio 

sljedeći zaključak koji je iznio u ranijoj diskusiji. 
 

Zadužuje se gradonačelnica Grada Sarajeva da u saradnji s odgovarajućim organima Općine 

Novo Sarajevo i Vlade Kantona Sarajevo 

a) Obezbijedi hitnu sanaciju i trajno održavanje mosta „Ars Aevi“, uključujući video 

nadzor; 

b)  intenzivira aktivnosti oko stavljanja u funkciju raspoloživih sredstava za nastavak 

projekta izgradnje Muzeja savremene umjetnosti „Ars Aevi“ te da o tome izvijesti 

Gradsko vijeće Grada Sarajeva u najkraćem vremenskom roku, a najkasnije u roku od 

tri mjeseca.  
 

Gradski vijećnik Toni Vukadin je, u ime Kluba gradskih vijećnika “Narod i Pravda”, iznio 

stav da će gradski vijećnici Naroda i Pravde biti suzdržani prilikom glasanja o izvještaju te da 

Klub gradskih vijećnika “Narod i Pravda” traži da se, u što skorije vrijeme, pristupi imenovanju 

novog Nadzornog odbora i razrješenju aktuelnog Upravnog odbora. 
 

Na poziv predsjedavajućeg Gradskog vijeća Jasmina Ademovića, Gradsko vijeće Grada 

Sarajeva, izjasnivši se sa 18 glasa „za“, bez glasova „protiv“ i četiri „suzdržana“ glasa 

prisutnih gradskih vijećnika (tri gradska vijećnika se nisu izjasnila) je usvojilo sljedeći 

zaključak: 

„Zadužuje se gradonačelnica Grada Sarajeva da u saradnji s odgovarajućim organima 

Općine Novo Sarajevo i Vlade Kantona Sarajevo 

a) obezbijedi hitnu sanaciju i trajno održavanje mosta „Ars Aevi“, uključujući video 

nadzor; 

b)  intenzivira aktivnosti oko stavljanja u funkciju raspoloživih sredstava za nastavak 

projekta izgradnje Muzeja savremene umjetnosti „Ars Aevi“ te da o tome izvijesti 

Gradsko vijeće Grada Sarajeva u najkraćem vremenskom roku, a najkasnije u roku od 

tri mjeseca“.  
 

Na poziv predsjedavajućeg Gradskog vijeća Jasmina Ademovića, Gradsko vijeće Grada 

Sarajeva, izjasnivši se sa osam glasa „za“, bez glasova „protiv“ i 15 „suzdržanih“ glasova 

prisutnih gradskih vijećnika (dva gradska vijećnika se nisu izjasnila)  nije usvojilo Izvještaj o 

radu i poslovanju Javne ustanove „Gradski muzeji“ za 2020. godinu. 
 

Ad 7)  

Vijećnička pitanja i inicijative  
 

Predsjedavajući Gradskog vijeća Jasmin Ademović je najavio razmatranje vijećničkih 

pitanja i inicijativa.  
 

Potom je istakao je da su uz poziv za Prvu sjednicu Gradskog vijeća dostavljene određene 

inicijative Kluba gradskih vijećnika „Narod i Pravda“, za koje se traži izjašnjenje. Upoznao je 

gradske vijećnike s dosadašnjom praksom da se inicijative za koje se traži podrška ili 

izjašnjenje Gradskog vijeća upućuju Gradskom vijeću, u pisanoj formi, prije sazivanja sjednice 

te da se o njima Gradsko vijeće izjašnjava na toj sjednici. O inicijativama koje se iznesu na 

samoj sjednici i za koje se zatraži izjašnjenje, Gradsko vijeće će se izjasniti na narednoj 

sjednici, da bi gradski vijećnici imali vremena razmotriti podnesenu inicijativu.   

 



 
 

9 
 

Predsjedavajući Gradskog vijeća Jasmin Ademović je konstatovao da su gradski vijećnici 

prihvatili da se i ubuduće, na isti način podnose vijećnička pitanja i inicijative. 
 

Gradski vijećnici su usmeno predočili sadržaj pismeno podnesenih inicijativa, odnosno povukli 

inicijativu, te podnijeli nove inicijative i uputili vijećnička pitanja, u izlaganjima kako slijedi.  
 

1. Predsjedavajući Gradskog vijeća Jasmin Ademović je, u ime Kluba gradskih vijećnika 

„Narod i Pravda“ uputio inicijativu sljedećeg sadržaja.  

“Nacionalna i univerzitetska biblioteka Bosne i Hercegovine osnovana je 31. oktobra 

1945. godine kao Narodna biblioteka Federalne Bosne i Hercegovine. Osnivanjem 

Univerziteta u Sarajevu, nakon ukazane potrebe, NUBBiH od 1951. godine obavlja 

funkciju i univerzitetske biblioteke. Tada su u NUBBiH otvorene prve čitaonice 

namijenjene naučno-nastavnim potrebama, a do danas najveći broj njenih korisnika 

čine naučni radnici, profesori, istraživači i studenti, kako bosanskohercegovačkih 

univerziteta tako i regionalnih i međunarodnih istraživačkih centara i obrazovnih 

ustanova. Pored navedenog, NUBBiH je članica svih meritornih bibliotečkih 

asocijacija u Evropi i svijetu, gdje aktivno učestvuje u njihovom radu, predstavlja 

bibliotekarstvo u BiH i promoviše dio kulturnog naslijeđa Bosne i Hercegovine. 

NUBBiH je do 1992. godine bila smještena u zgradi Vijećnice. U noći sa 25. na 26. 

avgust 1992. godine, stradalo je oko 2.000.000 bibliotečkih jedinica, no unatoč 

razaranju tokom opsade Sarajeva, najznačajniji dio fonda NUBBiH je sačuvan i 

sačinjava Specijalne zbirke NUBBiH. Ova Biblioteka baštini blago koje svjedoči o 

prošlosti Bosne i Hercegovine i naroda koji u njoj žive, što je prepoznala Komisija za 

očuvanje nacionalnih spomenika BiH te su Specijalne zbirke NUBBiH 02.07.2020. 

godine proglašene nacionalnim spomenikom Bosne i Hercegovine. NUBBiH je od 

razaranja 1992. godine do danas bila podstanar na više različitih lokacija. Od 1996. 

godine značajni bibliotečki fond je smješten u neuslovnim prostorijama u Kampusu 

UNSA. Činjenica je da je najveći broj donacija za obnovu zgrade Vijećnice upućen 

upravo za obnovu ove biblioteke. Prema glavnom projektu obnove zgrade Vijećnice 

koji je izradio Studio URBING d.o.o., a kojim je rukovodila Gradska uprava Sarajeva, 

predviđen je prostor od 2.321,60 m2 za Nacionalnu i univerzitetsku biblioteku Bosne i 

Hercegovine. Zgrada Vijećnice je nakon rekonstrukcije zvanično otvorena u maju 

2014. godine, a Biblioteka do danas nije uselila u prostor koji joj je namijenjen po tom 

projektu, iako je NUBBiH prema važećem ZK izvatku jedini legalni korisnik zgrade 

Vijećnice. Ova Biblioteka, i pored brojnih teskoća sa kojima je suočena, nikada nije 

zatvarala svoja vrata za javnost, već je nauštrb materijalnog statusa zaposlenika učinila 

maksimum napora da njeni korisnici ne osjete posljedice takvog stanja. Pravni i 

finansijski status nikada nije riješen i NUBBiH nema redovnih izvora finansiranja, 

stoga najmanje što se može učiniti za ovu izrazito značajnu i prepoznatljivu instituciju 

kulture, obrazovanja i nauke jeste da postupimo prema glavnom projektu obnove 

Vijećnice i vratimo Biblioteku tamo gdje pripada. U skladu sa glavnim projektom 

obnove zgrade Vijećnice koji je pripremio Studio URBING d.o.o., Nacionalnoj i 

univerzitetskoj biblioteci Bosne i Hercegovine je dodijeljen prostor od ukupno 2.321,60 

m2, raspoređen po etažama. 

U skladu s članom 148. stav 5. Poslovnika, traži se da organi Grada, svako u okviru 

svoje nadležnosti, pristupi realizaciji ove inicijative i o tome izvijesti Gradsko vijeće 

Grada Sarajeva do naredne sjednice”. 
 

U raspravi su učestvovali gradski vijećnik Srđan Srdić, zamjenik predsjedavajućeg 

Gradskog vijeća Dragan Stevanović i gradska vijećnica Marijela Hašimbegović, a 

odgovore na postavljena pitanja dao je predsjedavajući Gradskog vijeća Jasmin Ademović. 

Nakon rasprave, predsjedavajući Gradskog vijeća Jasmin Ademović je istakao da Klub 

gradskih vijećnika „Narod i Pravda“ neće tražiti izjašnjenje Gradskog vijeća po ovoj inicijativi. 

Potom je dodao da će Klub gradskih vijećnika „Narod i Pravda“, na jednoj od narednih 

sjednica, ponovo podnijeti inicijativu, uz dodatne analize i studije, a uvažavajući diskusije i 

argumente gradskih vijećnika iznesene u raspravi. 
 

2. Gradski vijećnik Samir Bejić je, u ime Kluba gradskih vijećnika „Narod i Pravda“, uputio 

inicijativu da Gradsko vijeće donese sljedeće zaključke. 

1. “Zadužuje se Gradonačelnica da angažira tim nezavisnih kompetentnih stručnjaka da u 

najkraćem mogućem roku izvrši reviziju, izvršenja nalaza upravne inspekcije, svih 

općih i pojedinačnih akata organa Grada Sarajeva donesenih u periodu mandata organa 

Grada Sarajeva 2016-2020. godine, a koji se odnose na organizaciju i djelokrug organa 

uprava i drugih službi u Gradu Sarajevu, unutrašnju organizaciju i sistematizaciju 

radnih mjesta, radne odnose u organima uprave i drugim službama Grada Sarajeva, to 

ostvarivanje prava iz radnog odnosa.  

Cilj revizije je analiza stanja organizacije organa uprave u smislu usklađenosti 

organizacije, te sistematizacije radnih mjesta državnih službenika, odnosno 

namještenika, sa stvarnim upravnim, stručnim i drugim poslovima lokalne samouprave 

i uprave iz djelokruga Grada Sarajeva, kao i prenesenih poslova Kantonalne, odnosno 

Federalne uprave, to stanje i način korištenja ljudskih resursa. Cilj revizije je 

usklađivanje organizacije organa uprave i drugih službi u Gradu Sarajevu, to unutrašnje 

organizacije i sistematizacije radnih mjesta državnih službenika, odnosno 

namještenika, s potrebom obavljanja stručnih i drugih zajedničkih poslova, uključujući 

poslove financija, javnih nabavki, poslova u vezi s radnim odnosima uposlenih u Gradu 

Sarajevu, poslove IT okvira, održavanja prostora koje koriste organi Grada Sarajeva, 

poslovi zaštite prostora, održavanja ugrađene opreme i uređaja, te vozila za potrebe 

organa Grada Sarajeva, organa uprave i drugih Službi u Gradu Sarajevu.  

Cilj ovakve revizije je analiza stanja rasporeda državnih službenika i namještenika, u 

odnosu na njihovo formalno obrazovanje, iskustvo, druge kompetencije i vještine, te 

ravnomjernu angažiranost državnih službenika i namještenika u obavljanju poslova. 

Cilj revizije je utvrđivanje razloga za žalbe državnih službenika na rješenja 

Gradonačelnika iz radnog odnosa, od strane Odbora za žalbe Agencije za državnu 

službu, kao i za određene sudske presude koje su završene u korist državnih službenika 

u proteklom mandatu, a koji se odnose na rješenja Gradonačelnika kao rukovodioca 

organa uprave Grada Sarajeva u proteklom mandatu.  

Cilj revizije je i utvrđivanje razloga za žalbe državnih službenika i uposlenika 

Ombudsmenu, a vezano za diskriminaciju i mobing nad državnim službenicima u 

proteklom mandatu i postupanje Gradonačelnika u vezi s tim.  

2. Po dobivanju ovakvog izvještaja, Gradonačelnica će dostaviti Gradskom vijeću 

izvještaj o tako izvršenoj reviziji, s prijedlogom mjera i aktivnosti, koje će usmjeriti 

organe Grada Sarajeva ka odgovarajućoj organizaciji jedinstvenog organa uprave 

Grada Sarajeva, drugih službi, stručnih i zajedničkih službi koje se osnivaju za potrebe 

rada organa grada Sarajeva i organa uprave i drugih službi u Gradu Sarajevu”. 
 

Na poziv predsjedavajućeg Gradskog vijeća Jasmina Ademovića, Gradsko vijeće Grada 

Sarajeva, izjasnivši se sa 15 glasa „za“, jednim glasom „protiv“ i šest „suzdržanih“ glasova 

prisutnih gradskih vijećnika (tri gradska vijećnika se nisu izjasnila)  je usvojilo inicijativu te 

je postala inicijativom Gradskog vijeća.  

3. Gradska vijećnica Danijela Šahat je, u ime Kluba gradskih vijećnika „Narod i Pravda“, 

uputila  inicijativu da Gradsko vijeće donese sljedeće zaključke. 

1. “Zadužuje se Gradonačelnica da angažira kompetentnu i nezavisnu revizorsku kuću da 

izvrši reviziju finansijskih izvještaja Grada Sarajeva za period mandata organa Grada 

Sarajeva 2016- 2020. godina, u najkraćem mogućem roku.  

Cilj revizije je davanje mišljenja revizora o tome da li su finansijski izvještaji za taj 

period sačinjeni u skladu s utvrđenim okvirom finansijskog izvještavanja i da li daju 

istinit i fer prikaz stanja i poslovanja u Gradu Sarajevu.  

Cilj revizije je da se utvrdi da Ii su izvršene transakcije u skladu s relevantnim zakonima 

i propisima i da li su sredstva korištena u skladu s odgovarajućom namjenom.  

Cilj revizije je utvrđivanje utrošenih sredstava u tom periodu, s osvrtom na investicione 

i druge značajne projekte Grada Sarajeva, a posebno one koji su završeni neposredno 

pred početak ovog mandata iii se nastavljaju u aktuelnom mandatu Grada Sarajeva. 

2. Po dobivanju revizorskog izvještaja, Gradonačelnica će dostaviti Gradskom vijeću 

izvještaj o izvršenoj reviziji, s prijedlogom mjera i aktivnosti, koje će usmjeriti organe 

Grada Sarajeva dostizanju veće demokratizacije i jačanju javne odgovornosti prema 

trošenju novca poreskih obveznika Grada Sarajeva”. 
 

U raspravi je učestvovao gradski vijećnik Vedad Deljković. 
 

Na poziv predsjedavajućeg Gradskog vijeća Jasmina Ademovića, Gradsko vijeće Grada 

Sarajeva, izjasnivši se sa 16 glasa „za“, bez glasova „protiv“ i šest „suzdržanih“ glasova 

prisutnih gradskih vijećnika (tri gradska vijećnika se nisu izjasnila)  je usvojilo inicijativu te 

je postala inicijativom Gradskog vijeća.  
 

4. Gradska vijećnica Biljana Lazarević je, u ime Kluba gradskih vijećnika „Narod i Pravda“, 

uputila  inicijativu da Gradsko vijeće donese sljedeće zaključke. 

1. “Pokrenuti reviziju svih projekata koji su u toku, izvršiti procjenu njihove usklađenosti 

sa statutarnim nadležnostima Grada Sarajeva i opravdanosti uzimajući u obzir interese 

građana Sarajeva. lnformaciju dostaviti Gradskom vijeću u roku od 60 dana.  

2. Suspendirati sve nabavke i stvaranje svih finansijskih obaveza, osim onih nužnih dok 

se ne utvrdi njihova opravdanost. Informaciju dostaviti Gradskom vijeću a roku od 30 

dana.  

3. Pokrenuti postupak revizije opravdanosti davanja na korištenje prostorija statutarnog 

sjedišta Grada Sarajeva na adresi Hamdije Kreševljakovića br 3. Zadužuje se 

Pravobranilaštvo Grada Sarajeva da o pokretanju revizije informišu nadležne organe 

Federacije BiH. S tim u vezi, zaustaviti sva ulaganja a tuđu imovinu osim onih za koja 

sc ocijeni da su nužna. Rok odmah, a u roku 30 dana informisati Gradsko vijeće.  

4.  Zadužuje se Pravobranilaštvo Grada Sarajeva da dostavi cjelovitu Informaciju o 

Statusu imovine na adresi Hamdije Kreševljakovića br. 3 s procjenom i mjerama za 

ostvarenje imovinskih interesa Grada Sarajeva na ovu imovinu. Rok izvršenja je 30 

dana. 

5.  U saradnji sa nadležnim organima Kantona Sarajevo predložiti mjere koje bi Grad 

Sarajevo mogao poduzeti s ciljem efikasne zaštite građana od infekcije virusom covid 

19.” 
 

U raspravi su učestvovali gradski vijećnik Srđan Srdić i zamjenik predsjedavajućeg 

Gradskog vijeća Dragan Stevanović. 
 

Na poziv predsjedavajućeg Gradskog vijeća Jasmina Ademovića, Gradsko vijeće Grada 

Sarajeva, izjasnivši se sa 24 glasa „za“, bez glasova „protiv“ i bez „suzdržanih“ glasova 

prisutnih gradskih vijećnika (jedan gradski vijećnik se nije izjasnio)  je usvojilo inicijativu te 

je postala inicijativom Gradskog vijeća.  

5. Gradski vijećnik Alem Logo je, u ime Kluba gradskih vijećnika „Narod i Pravda“, uputio 

inicijativu da Gradsko vijeće donese sljedeće zaključke. 

“ Klub gradskih vijećnika NIP predlaže Gradskom vijeću inicijativu da se sjednice 

vijeća ubuduće prenose javno putem TV Sarajevo ili  direktnog linka. Zadužuje se 

Gradonačelnica da za to namjenu planira sredstva iz rezervi, odnosno da se ista 

planiraju kroz rebalans budžeta”. 
 

U raspravi je učestvovao gradski vijećnik Vedad Deljković, gradski vijećnik Adi Škaljić,  

zamjenik predsjedavajućeg Gradskog vijeća Dragan Stevanović i gradski vijećnik Toni 

Vukadin. 
 

Na poziv predsjedavajućeg Gradskog vijeća Jasmina Ademovića, Gradsko vijeće Grada 

Sarajeva, izjasnivši se sa 22 glasa „za“, bez glasova „protiv“ i bez „suzdržanih“ glasova 

prisutnih gradskih vijećnika (tri gradska vijećnika se nisu izjasnila)  je usvojilo inicijativu te 

je postala inicijativom Gradskog vijeća.  
 

6. Gradska vijećnica Biljana Lazarević je, u ime Kluba gradskih vijećnika „Narod i Pravda“, 

povukla inicijativu kojom se predlaže da se smanji cijena prevoza žičarom za strane turiste, 

što bi potaklo korištenje iste. 
 

U raspravi je učestvovala gradska vijećnica Marijela Hašimbegović i  gradski vijećnik Toni 

Vukadin. 
 

 

7. Gradski vijećnik Toni Vukadin je, u ime Kluba gradskih vijećnika „Narod i Pravda“, 

povukao inicijativu koja se odnosi na izradu Strategije razvoja Grada Sarajeva do 2027. 

godine. 
 

 

8. Gradski vijećnik Toni Vukadin je uputio inicijativu sljedećeg sadržaja. 

     “Fudbalski klub “Željezničar” ove godine obilježava 100 godina postojanja. U skladu s 

obilježavanjem, u junu mjesecu se održava Omladinski turnir. To će biti Omladinski 

međunarodni turnir gdje će učestvovati klubovi iz  gotovo cijele Evrope te u skladu s tim 

molimo da gradonačelnica razmotri mogućnost da Grad Sarajevo bude eventualno Zlatni 

pokrovitelj te manifestacije s iznosom nekih  četiri-pet hiljada maraka“. 

 

9. Zamjenik predsjedavajućeg Gradskog vijeća Dragan Stevanović postavio je vijećničko 

pitanje sljedećeg sadržaja: 

„Za vrijeme boravka u službenoj posjeti delegacije Grada Sarajeva u Podgorici neprijatno 

sam bio iznenađen istupima državne službenice u Gradskoj upravi Grada Sarajeva u odnosu 

na predsjedavajućeg, rukovodstvo Gradskog vijeća i gradonačelnika. U tom smislu sam 

mišljenja da je ta državna službenica, radi se o gospođi Maji Hadžihalilović, prekršila 

odredbe Zakona o državnoj službi, u članu 21. tačka 2. šest, sedam a) i time je ispunila 

uslove za disciplinsku odgovornost po članu 55. tačka k, c i d. Pitam gradonačelnicu da li 

je upoznata sa ovim statusom, da li je pokrenula odgovarajući disciplinski postupak što je 

obavezna po zakonu, a ako nema odgovorajuću informaciju ja sam spreman da joj dostavim 

to kao prijavu u skladu sa važećim zakonskim propisima“. 

10. Gradska vijećnica Marijela Hašimbegović postavila je vijećničko pitanje sljedećeg 

sadržaja: 

 „U kojoj fazi je implementacija pilot projekta urbane bašte na lokaciji Dječije kuće.” 

 

 



 
 

13 
 

11. Gradska vijećnica Marijela Hašimbegović postavila je vijećničko pitanje sljedećeg 

sadržaja: 

„U kojoj fazi je implementacija izmjene teksta natpisa koji je postavljen na zgradi 

Vijećnice.“  

12. Gradski vijećnik Adi Škaljić je uputio inicijativu „za izgradnju spomen-obilježja ubijenom 

učeniku Denisu Mrnjavcu ispred Srednje mašinske - tehničke škole u Sarajevu.“  
 

13. Gradski vijećnik Adi Škaljić je uputio inicijativu „za izradu studije izvodivosti i 

opravdanosti obnove Opservatorija na lokalitetu Čoline kape“. 
 

14. Gradska vijećnica Lajla Ćosović je uputila inicijativu koja se odnosi na čišćenje korita rijeke 

Miljacke. 

 „Istinski podržavam realizaciju projekta „Čista Miljacka“. Zbog velikih zemljanih nanosa 

i kanalizacionog otpada koji svakodnevno donose padinski potoci, rijeka Miljacka ovih 

dana pruža sliku zapuštenosti. Stanje će se sigurno dalje pogoršavati, a nakon nadolazećih 

ljetnih temperatura s mogućim posljedicama po zdravlje građana. Imajući u vidu ovu 

činjenicu, potrebno je da Grad Sarajevo preduzme hitne mjere na čišćenju ove centralne 

gradske rijeke, a s obzirom da je održavanje njenog korita zapravo i u nadležnosti Grada 

Sarajeva, kako bi Miljacka dobila jedan prihvatljiv urbani izgled“. 
 

15. Gradski vijećnik Ratko Orozović je uputio inicijativu „za osnivanje radnog tijela Gradskog 

vijeća - Komisije za ekologiju i održivi razvoj Grada Sarajeva.“ 
 

16. Gradski vijećnik Ratko Orozović je uputio inicijativu „za imenovanje platoa ispred dvorane 

Skenderija i Doma mladih po velikom umjetniku i prijatelju Sarajeva, Đorđu Balaševiću.“  
 

17. Zamjenica predsjedavajućeg Gradskog vijeća Mirela Džehverović je uputila inicijativu „o 

pravljenju oficijelne stranice Grada Sarajeva pod nazivom „Personalizirane klupe i drveće“, 

kako bi dijaspora mogla da izvrši online plaćanje sadnje drveća ili nekih personaliziranih klupa 

na kojima će stajati njihova poruka ili ime, na mjestima koja bi njima bila od posebnog značaja, 

a sve u skladu sa zelenim politikama Naše stranke i  nadležnostima četiri gradske općine, u 

cilju izrade Strategije.“  
 

18. Gradski vijećnik Muamer Mekić je uputio inicijativu „da Grad Sarajevo u saradnji sa 

Ministarstvom saobraćaja Kantona Sarajeva poduzme sve potrebne aktivnosti kako bi se  tunel 

Bentbaša osvijetlio.“ 
 

19. Gradski vijećnik Elvedin Korora je uputio inicijative sljedećeg sadržaja: 

1. „Da se izradi Registar zaposlenih JP „Olimpijski bazen Otoka“ d.o.o. Sarajevo, JP 

„Sarajevo“ d.o.o. Sarajevo, organa uprave Grada Sarajeva i da se sve to postavi na 

stranicu Grada. 

2. Da se početkom nove školske godine omogući svim učenicima osnovnih i srednjih 

škola u Kantonu Sarajevo besplatan izlet i vožnja žičarom na Trebević. 

3. Da se finansijski pomogne košarkaškim klubovima, KK „Spars“ i KK „Bosna“, kako 

bi ovi klubovi pružili što bolje sportske rezultate u budućnosti i kako bi košarku ponovo 

vratili u grad Sarajevo. Ako nije moguće obezbijediti sredstva u ovoj godini, potrebno 

je planirati sredstva u Budžetu Grada Sarajeva za 2022. godinu. 

4. Da se početkom školske godine, a najkasnije do 20. avgusta, svim osnovnim i srednjim 

školama na području grada Sarajeva obezbijedi pomoć u vidu maski, dezinfekcije, 

zaštitnih rukavica itd., kako bi spremni dočekali početak nove školske godine.“  

 

20. Gradski vijećnik Elvedin Korora je uputio vijećnička pitanja sljedećeg sadržaja: 

 

1. „Da JP „Sarajevo“ d.o.o. dostavi informaciju o broju zaposlenih sa 26.05.2021. godine. 

Da se dostavi spisak svih zaposlenih po svim službama. Da mi se dostavi važeći Statut 

Preduzeća sa izmjenama. Da se dostavi plan rada poslovanja Preduzeća u 2020./2021. 

godini, plan javnih nabavki Preduzeća za 2021. godinu i da mi se dostavi informacija 

koliko je rastao broj zaposlenih od 2017. do 2021. godine. 

2. Je li Grad Sarajevo podigao kredit kod Razvojne banke Federacije BiH i ako jeste kada 

i koliko je novca podignuto i zbog čega? Kolika je kamatna stopa i do kada će se kredit 

vraćati? Koliko je ostalo da se vrati para? 

3. Kada ističe mandat Skupštini i Nadzornom odboru JP „Olimpijski bazen Otoka“?  

4. Dokle se došlo sa izgradnjom biciklističke staze u gradu Sarajevu i kada će biti završena 

izgradnja biciklističke staze?“ 
 

21. Gradski vijećnik Toni Vukadin je, u ime Kluba gradskih vijećnika „Narod i Pravda“ 

predložio da se o zaključcima koji su predloženi prilikom razmatranja Izvještaja o radu 

Gradskog vijeća Grada Sarajeva za 2020. godinu, Gradsko vijeće ne izjašnjava, već da se isti 

upute kao inicijative gradonačelnici, kako slijedi: 

 

1. „Gradsko vijeće traži od Gradonačelnice da putem informacija upozna Gradsko vijeće 

sa stanjem u oblastima iz samoupravnog djelokruga Grada Sarajeva te iz djelokruga 

prenesenog Gradu Sarajevu zakonima drugih vlasti, što je moguće prije. 

2. Gradsko vijeće očekuje od Gradonačelnice da uz navedene informacije, predloži i 

određene mjere i aktivnosti koje bi Grad Sarajevo poduzeo s ciljem poboljšanja stanja, 

među kojima bi bile i izmjene ili usklađivanja, odnosno donošenje određenih gradskih 

propisa.“ 
 

22. Gradski vijećnik Srđan Simonović je prilikom razmatranja Izvještaja o radu Gradskog vijeća  

Grada Sarajeva za 2020. godinu uputio vijećnička pitanja kako slijedi: 

 

1. „Nakon neusvajanja Izvještaja, da li će se pokrenuti smjena ove uprave JP „Olimpijskog 

bazena Otoka“ (direktora, članova Skupštine, Nadzornog odbora i Odbora za reviziju)? 

2. Ako hoće, na osnovu čega, jer gore navedene činjenice mogu biti samo razlog pohvale 

uprave, a ne smjene? 

3. Da li će gradonačelnica svjesno kršiti Zakon i Statut Preduzeća da bi se imenovali novi 

članovi iz političkih partija takozvane „trojke“?  

4. Koliko će tačno koštati Grad Sarajevo odšteta po tužbama nezakonito smijenjenih 

članova upravljačkih struktura i direktora?“ 

***** 

Predsjedavajući Gradskog vijeća Jasmin Ademović je zaključio rad Prve sjednice Gradskog 

vijeća Grada Sarajeva i najavio održavanje Druge sjednice Gradskog vijeća u srijedu, 

02.06.2021. godine.   
 

Potom je najavio održavanje sjednice Kolegija Gradskog vijeća 08.06.2021. godine u pripremi  

Treće sjednice koja se planira održati 30.06.2021. godine, u Vijećnici.   
 

Sjednica Gradskog vijeća Grada Sarajeva završena je u 13 sati i 48 minuta.   
 

Sastavni dio ovog zapisnika je izvornik i tonski snimak o radu Gradskog vijeća Grada Sarajeva, 

koji se čuvaju u Gradskoj službi za Gradsko vijeće.      

  

 

SEKRETAR GRADSKOG VIJEĆA   

 

Safet Krajišnik, s.r.   

  

PREDSJEDAVAJUĆI GRADSKOG VIJEĆA  

 

Jasmin Ademović, s.r. 

 

 

 

 

 


